КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2010 во вылö Коми Республикаса республиканскöй бюджетысь меставывса бюджетъяслы бюджетнöй кредитъяс сетан пöрадок вынсьöдöм йылысь

«Коми Республикаын бюджетнöй система да бюджетнöй удж йылысь» Коми Республикаса Оланпаслöн 60 статьяса 22 пункт, 61 статьялöн 1 пунктса 5 подпункт серти да «2010 во вылö Коми Республикаса республиканскöй сьöмкуд йылысь» Коми Республикаса Оланпас збыльмöдöм могысь Коми Республикаса Правительство шуис:
1. Вынсьöдны 2010 во вылö Коми Республикаса республиканскöй бюджетысь меставывса бюджетъяслы бюджетнöй кредитъяс сетан пöрадок содтöдын индöм серти.
2. Тайö шуöмыс вынсялö 2010 вося тöвшöр тöлысь 1 лунсянь.

Коми Республикаса Юралысь                                                                        В.Торлопов

Сыктывкар
2009 вося öшым тöлысь 29 лун
407 №


ВЫНСЬÖДÖМА
Коми Республикаса Правительстволöн
2009 во öшым тöлысь 29 лунся 407 №-а шуöмöн
(содтöд)
2010 во вылö Коми Республикаса республиканскöй бюджетысь меставывса бюджетъяслы бюджетнöй кредитъяс сетан
 ПÖРАДОК

I. Панас

1. Коми Республикаса республиканскöй бюджетысь бюджетнöй кредитъяс сетöны меставывса бюджетъяслы бюджетнöй ассигнованиеяс мында, мый артыштöма тайö могъяс вылö Коми Республикаса республиканскöй бюджетлысь дефицит сьöмöн могмöдан источникъяс серти «2010 во вылö Коми Республикаса республиканскöй сьöмкуд йылысь» Коми Республикаса Оланпасöн, сы лыдын:
а) меставывса бюджетъяс олöмö пöртігöн артмöм недырся кассöвöй орöмъяс тупкöм вылö öнiя финансöвöй воысь петтöдз кадколаст вылö;
б) неминучаысь колясъяс бырöдöмкöд йитчöм рöскод тупкöм вылö öнiя финансöвöй воысь петтöдз кадколаст вылö; 
в) меставывса бюджетлысь дефицит тупкöм вылö – куим воöдз кадколаст вылö;
г) меставывса тöдчанлуна öтув вöдитчан автомашина туйяс стрöитöм, выльмöдöм, капитальнöя дзоньталöм да дзоньталöм вылö – куим воöдз кадколаст вылö.
2. Бюджетнöй кредитöн вöдитчöмысь прöчентнöй ставка ыдждасö индö «2010 во вылö Коми Республикаса республиканскöй сьöмкуд йылысь» Коми Республикаса Оланпас. 
3. Бюджетнöй кредитъяс сетöны меставывса бюджетлы сэк, кор:
а) меставывса бюджетлöн Коми Республикаса республиканскöй бюджет водзын сьöм обязательствояс кузя абу мынтысян кад нюжöдöмысь уджйöз; 
б) кутчысьö Россия Федерацияса бюджетнöй кодекслöн корöмъясö, сы лыдын бöръя отчётнöй кадколастысь меставывса бюджет збыльмöдöм йылысь отчёт серти да öнія финансöвöй во вылö меставывса асвеськöдлан органлöн бюджет йылысь решение серти меставывса бюджетлöн медыджыд муниципальнöй уджйöз кузя, сійöс могмöдöм вылö медыджыд рöскод да медыджыд дефицит кузя;
в) öнія финансöвöй воын виччысяна меставывса бюджет олöмö пöртöмсö донъялöм серти бюджетнöй кредит вештöм вылö эмöсь подулалöм источникъяс, а сiдзжö куим воöдз сетöм бюджетнöй кредитъяс серти – заимствование кадколаст вылö меставывса бюджетлöн чöжöс, рöскод да дефицит сьöмöн могмöдан источникъяс кузя прогноз.
4. Бюджетнöй кредит сетсьö бюджетнöй кредит босьтöм вылö меставывса асвеськöдлан органлöн заявка подув вылын, мый мöдöдсьö тайö Пöрадокöн индöм корöмъяс серти.
5. Бюджетнöй кредит сетöм вылö меставывса асвеськöдлан органлöн заявкаын (водзö – заявка) колö пасйыны:
а) коран бюджетнöй кредит мында;
б) бюджетнöй кредит сетöмын коланлун подулалöм (бюджетнöй кредитлöн мог);
в) кредитöн вöдитчан кадколаст чöжöн бюджетнöй кредит вештан источникъяс да кадколаст;
г) Коми Республикаса сьöм овмöс министерствоöн индöм форма серти меставывса бюджетлöн бюджетнöй кредитын коланлунлы рöштшöт (подулалöм) да нормативъяс (дзескöдöмъяс) олöмö пöртöм, мый индöма Россия Федерацияса бюджетнöй законодательство да Коми Республикаса законодательство серти (меставывса бюджетъяс олöмö пöртігöн артмöм недырся кассöвöй орöмъяс тупкöм вылö бюджетнöй кредитъяслы).
6. Коми Республикаса сьöм овмöс министерство вермö корны мукöд юöр, кутшöм колö бюджетнöй кредит сетöм йылысь решение примитöм вылö.
7. Заявкаын сетöм юöръяслысь стöчлунсö Коми Республикаса сьöм овмöс министерство вермö видлавны татшöм методъяс серти:
а) вöчны отчётнöй финансöвöй волöн сэтшöм жö кадколастысь меставывса бюджет олöмö пöртöмлы сравнитан анализ;
б) меставывса бюджетлысь дефицит сьöмöн могмöдан источникъяслысь збыльлунсö донъялöм – меставывса асвеськöдлан органöн заёмнöй сьöм ресурсъяс кыскöмын позянлун йылысь кывкöртöд.
8. Бюджетнöй кредит босьтöм вылö заявка да документъяс видлавны öткажитöм вылö подув:
тöдмалöны, мый меставывса асвеськöдлан орган сетöма абу стöч юöръяс;
меставывса асвеськöдлан орган оз бырöд тырмытöмторъяссö, кутшöмъясöс аддзö Коми Республикаса сьöм овмöс министерство меставывса асвеськöдлан органöн сетöм заявкаын да документъясын;
сетöм заявкаыс оз лöсяв тайö юкöдса 5 пунктын индöм корöмъяслы;
сетöм документъясыс оз лöсявны корöмъяслы, кутшöмъясöс индöма тайö Пöрадоклöн II юкöдса 6 пунктын, III юкöдлöн 1 пунктса коймöд абзацын да III юкöдлöн 3 пунктса 2 подпунктын.
Меставывса асвеськöдлан орган вермö шыöдчыны заявкаöн мöдысь тайö пунктöн индöм тырмытöмторъяссö бырöдöм бöрын. 

II. Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö меставывса бюджетъяслы бюджетнöй кредитъяс

1. Тайö Пöрадоклöн мог серти меставывса бюджет олöмö пöртігöн артмöм недырся кассöвöй орöмъяс улын гöгöрвосьö сійö, мый бюджетлöн öтувъя тшöтын меставывса бюджетысь кассöвöй мынтöмъяс вылö öнія финансöвöй волöн торъя кадколастö сьöмыс оз тырмы.
Недыр кадся кассöвöй орöм артавсьö татшöм формула серти:
Kni = Dni + Oni + Ii + Fni - Rni,
кöні,
Kni – öнія финансöвöй волöн n кадколастын і муниципальнöй юкöнлöн бюджетлы недырся кассöвöй орöм ыджда;
 Dni –водзöстöг воöм вынсьöдöм сьöм ыджда артавтöг öнія финансöвöй волöн n кадколастысь і муниципальнöй юкöнса бюджетлöн виччысяна чöжöс мында (содан итогöн);  
Oni – öнія финансöвöй во заводитчигöн торъя мога сьöм артавтöг і муниципальнöй юкöнса бюджетлöн öтувъя тшöт вылын бюджетнöй сьöм коляс;
Ii – öнія финансöвöй волöн отчётнöй кадколастысь торъя мога сьöм артавтöг і муниципальнöй юкöнса бюджетлöн бюджетнöй сьöм коляс вежсьöм;
Fni – бюджетнöй сьöм коляс артавтöг öнія финансöвöй волöн n кадколастысь і муниципальнöй юкöнса бюджетлöн сьöмöн могмöдан источникъяслöн виччысяна мында;
Rni – водзöстöг воöм вынсьöдöм сьöм ыджда артавтöг öнія финансöвöй волöн n кадколастысь і муниципальнöй юкöнса бюджетлöн виччысяна рöскод мында (содан итогöн).
Кассöвöй орöм i муниципальнöй юкöнса бюджетлöн артмö сэк, кор Kni-лöн рöштшöт ыдждаыс отрицательнöй вежöртаса.
n кадколаст улын гöгöрвосьö бöръя отчётнöй тöлысь бöрын локтан тöлысьлöн пом (тöлысь, кор чайтсьö сетны бюджетнöй кредит).
2. Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö бюджетнöй кредит сетöны заявка подув вылын, кутшöмöс мöдöдö меставывса асвеськöдлан орган Коми Республикаса сьöм овмöс министерствоö, да тайö Пöрадоклöн I юкöдса 3 пунктын урчитöм условиеясö кутчысьöмöн да I юкöдса 5 пунктын индöм корöмъяс серти. 
3. Меставывса бюджетъяс олöмö пöртігöн артмöм недырся кассöвöй орöмъяс тупкöм вылö бюджетнöй кредитъяс сетöны меставывса бюджетъяслы сэк, кор абу позянлуныс могмöдны сьöмöн кассöвöй орöмъяссö бюджеткостса трансфертъяс вуджöдан кадколаст тшöт весьтö, мый вынсьöдöма меставывса бюджетъяслы «2010 во вылö Коми Республикаса республиканскöй сьöмкуд йылысь» Коми Республикаса Оланпасöн.  
4. Заявкасö видлалö Коми Республикаса сьöм овмöс министерство меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö бюджетнöй кредит сетöм йылысь решение примитöм вылö колана документъясысь пакет сетöм бöрын, мый индöма тайö Пöрадоклöн I юкöдса  5 пунктын, 10 уджалан лунысь оз дырджык.
5. Тайö Пöрадоклöн могъяс серти меставывса бюджетлöн збыльмöдан торъя показательяс кузя петкöдласъясыс, кутшöмъясöн вöдитчöны n кадколастысь кассöвöй орöм ыдждасö тöдмалöм могысь, индыссьöны бöръя отчётнöй кадколастын меставывса бюджет збыльмöдан показательяс подув вылын да тöлысь вылö, кор сетöма меставывса бюджетъяс олöмö пöртігöн артмöм недырся кассöвöй орöмъяс тупкöм вылö бюджетнöй кредит босьтöм вылö заявка, меставывса бюджет збыльмöдан прогноз подув вылын.
6. Неминучаысь колясъяс бырöдöмкöд йитчöм рöскод тупкöм вылö бюджетнöй кредит босьтöм вылö тайö Пöрадоклöн I юкöдса 5 пунктын индöм документъяс дорö колö содтöд сетны татшöм документъяс: 
а) виччысьтöмторъясысь öлöдöм да бырöдöм да пöжарысь видзчысьöм кузя комиссияса заседаниелöн сёрнигижöд;
б)  виччысьтöм лоöмтор дырйи либö содтöд дасьлун вылö (колана дырйи) режим индöм йылысь уполномочитöм мортлöн (органлöн) тшöктöм; 
в) виччысьтöмторъяслысь помкаяс видлалан акт;
г) жугöдöм (кисьтöм) йылысь медшöр юöръяс;
д) виччысьтöмторъясысь да неминучаысь колясъяс бырöдöмын материальнöй отсöг сетöм вылö колана сьöм вылö вылö смета-заявка;
е) виччысьтöмтор вöсна жугалöм (киссьöм) объект кузя видлалан акт локальнöй сметнöй рöштшöтöн (быд объект серти виччысьны позьтöм аварийно-восстановительнöй уджъяс нуöдöм вылö сметаяс);
ж) мутасса дöзьöр органъяссянь справкаяс, кутшöмъяс эскöдöны лоöм авариясö, вöр-валы лёктор вöчöмсö да сiйö, кутшöмöсь найö.
7. Меставывса бюджетъяс олöмö пöртігöн артмöм недырся кассöвöй орöмъяс тупкöм вылö, мый сетсьö меставывса бюджетлы, да неминучаысь колясъяс бырöдöмкöд йитчöм рöскод тупкöм вылö бюджетнöй кредитлöн ыдждаыс оз вермы лоны ыджыдджык, лöсялöмöн, меставывса бюджет збыльмöдігöн артмöм кассöвöй орöмлöн рöшттшöт ыдждаысь да (либö) неминучаысь колясъяс бырöдöмкöд йитчöм рöскод ыдждаысь.
8. Заявка видлалан кывкöртöдъяс серти Коми Республикалöн сьöм овмöсса министр примитö меставывса бюджетлы меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö бюджетнöй кредит сетöм йылысь либö öткажитöм йылысь решение тайö юкöдса 4 пунктöн урчитöм кадколастö.
9. Сэк, кор примитöны меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö бюджетнöй кредит сетöмын öткажитöм йылысь решение, меставывса асвеськöдлан лöсялана органö мöдöдöны öткажитöмын подулалöм гижöд тайö юкöдса 4 пунктöн урчитöм кадколастö.
10. Сэк, кор кредит вештан графикöн индöм кадколастö меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö бюджетнöй кредитсö вештыны абу позянлуныс, меставывса асвеськöдлан лöсялана органлы индöм кадколастöдз 10 лунысь оз сёрджык колö мöдöдны Коми Республикаса сьöм овмöс министерствоö бюджетнöй кредит вештан кадколаст вежöм йылысь подулалöм шыöдчöм.
Меставывса бюджетъяс олöмö пöртігöн артмöм недырся кассöвöй орöмъяс да неминучаысь колясъяс бырöдöмкöд йитчöм рöскод тупкöм вылö бюджетнöй кредит бергöдан кадколастсö позьö вежны сöмын лöсялана финансöвöй во чöжöн.
Бюджетнöй кредит бергöдан кадколастсö вежöмыс оформитсьö Коми Республикаса сьöм овмöс министерство да меставывса асвеськöдлан уполномочитöм орган костын бюджетнöй кредит сетöм йылысь водзынджык кырымалöм сёрнитчöм (артмöдчöм) дорö содтöд сёрнитчöмöн.

III. Меставывса бюджетъяслысь дефицит мыйтакö тупкöм вылö, меставывса тöдчанлуна öтув вöдитчан автомашина туйяс стрöитöм, выльмöдöм, капитальнöя дзоньталöм да дзоньталöм вылö меставывса бюджетъяслы бюджетнöй кредитъяс

1. Меставывса бюджетлысь дефицит мыйтакö тупкöм вылö бюджетнöй кредитъяс сетöны меставывса бюджетъяслы Коми Республикаса Правительстволöн решение серти заявка подув вылын тайö Пöрадоклöн I юкöдса 3 пунктын индöм условиеясö кутчысьöмöн да I юкöдса 5 пунктын индöм корöмъяс серти.
Заявкасö видлалö Коми Республикаса сьöм овмöс министерство I юкöдса 5 пунктын да тайö пунктса 3 абзацын индöм документъясöн тыр пакет сетöм бöрын тöлысь чöжöн. 
Меставывса бюджетлысь дефицит мыйтакö тупкöм вылö бюджетнöй кредит мында артавсьö тайö могъяс вылö 2010 воын Коми Республикаса республиканскöй бюджетын индöм бюджетнöй ассигнованиеясысь да меставывса бюджетлöн дефицит ыдждаысь, мый сетöма меставывса асвеськöдлан органöн да арталöма Коми Республикаса сьöм овмöс министерствоöн урчитöм заимствовние кадколастö виччысяна рöштшöт пöрадок серти збыльмöдны индöм бюджетсö. 
2. Меставывса тöдчанлуна öтув вöдитчан автомашина туйяс стрöитöм, выльмöдöм, капитальнöя дзоньталöм да дзоньталöм вылö бюджетнöй кредит (водзö – туй овмöс вылö бюджетнöй кредит) сетöны меставывса бюджетлы Коми Республикаса Правительстволöн решение серти сэк, кор:
а) кутчысьöны условиеясö, кутшöмъясöс индöма тайö Пöрадоклöн I юкöдса 3 пунктын;
б) меставывса тöдчанлуна öтув вöдитчан автомашина туйяс стрöитан, выльмöдан, капитальнöя дзоньталан да дзоньталан объектъяс, кутшöмъясöс вöзйöма финансируйтны туй овмöс вылö бюджетнöй кредит сьöм тшöт весьтö (водзö – объектъяс), пыртöма муниципальнöй районлöн (кар кытшлöн) экономическöя да социальнöй сöвмöдан стратегия уджтасö дыр кадся кадколаст вылö да (либö) муниципальнöй торъя мога уджтасö, кутшöмъясöс вынсьöдöма урчитöм пöрадок серти;
в) урчитöм пöрадок серти лöсялана объектъяс кузя эм проектнöй документация да проектнöй документация да инженернöй туялöмъяслöн помшуöмъяс кузя государственнöй экспертизалöн положительнöй кывкöртöд (сэк, кор объект кузя проектнöй документациялы да инженернöй туялöмъяслöн помшуöмъяслы Россия Федерацияса законодательство серти позьö вöчны государственнöй экспертиза); 
г) объектъясыс, кутшöмъясöс планируйтöны капитальнöя дзоньтавны да дзоньтавны туй овмöс вылö бюджетнöй кредит сьöм тшöт весьтö, оз лöсявны безопасносьт кузя нормативнöй корöмъяслы;
д) объект стрöитöмсö (выльмöдöмсö) планируйтöны сы могысь, медым öтув вöдитчана автомашина туйяс пыр во чöж позис кутны йитöд олан пунктъяскöд.
Туй овмöс вылö медпозяна бюджетнöй кредит ыдждаыс оз вермы лоны выль объектъяс донысь, мый индöма проектнöй документацияын, своднöй локальнöй сметаясын, либö сiйö объектъяслöн, кутшöмъясöс заводитöма стрöитны да выльмöдны 2010 вося тöвшöр тöлысь 1 лунöдз,  коляс донысь, меставывса бюджетысь сьöм тöд вылö босьтöмöн, мый индöма 2010 воын лöсялана объектъяс стрöитöм, выльмöдöм, капитальнöя дзоньталöм да дзоньталöм вылö.
3. Туй овмöс вылö бюджетнöй кредит босьтöм могысь меставывса асвеськöдлан орган сетö:
1) Коми Республикаса сьöм овмöс министерствоö:
тайö Пöрадоклöн I юкöдса 5 пункт серти дасьтöм заявка;
2) Коми Республикаса туй овмöс агентствоö (водзö – Агентство):
а) Коми Республикаса сьöм овмöс министерствоö мöдöдöм заявка копия;
б) меставывса асвеськöдлан органöн урчитöм пöрадок серти муниципальнöй юкöнлöн эскöдöм нормативнöй правовöй актъяс, кутшöмъясöс индöма тайö юкöдлöн 2 пунктса «б» подпунктын;
в) меставывса асвеськöдлан органöн урчитöм пöрадок серти вынсьöдöм объект лыддьöг, кутшöмъясöс 2010 воын меставывса бюджет тшöт весьтö колö стрöитны, выльмöдны, капитальнöя дзоньтавны да дзоньтавны;
г) меставывса асвеськöдлан органöн урчитöм пöрадок серти проектнöй документация да инженернöй туялöмъяслöн помшуöмъяс кузя государственнöй экспертизалысь эскöдöм положительнöй кывкöртöд копия (сэк, кор объект кузя проектнöй документациялы да инженернöй туялöмъяслöн помшуöмъяслы Россия Федерацияса законодательство серти позьö вöчны государственнöй экспертиза); 
д) меставывса асвеськöдлан органöн урчитöм пöрадок серти эскöдöм документ копия сы йылысь, мый муниципальнöй заказчик вынсьöдö проектнöй документациясö да инженернöй туялöмъяслысь помшуöмъяссö;
е) меставывса асвеськöдлан органöн урчитöм пöрадок серти стрöитчан да выльмöдан объектъяс кузя вынсьöдöм титульнöй списоклöн эскöдöм копия;
ж) вöчöм уджлöн дон йылысь, а сiдзжö рöскод йылысь справка, удж сдайтан (примитан) актъяс форма серти, кутшöмъясöс лöсьöдöма Агентство да йöзöдöма сылöн официальнöй сайтын (объектъяс серти, кутшöмъясöс заводитöма стрöитны да выльмöдны 2010 вося тöвшöр тöлысь 1 лунöдз);
з) меставывса асвеськöдлан органöн урчитöм пöрадок серти лöсялана объект кузя своднöй сметнöй рöштшöт да дон рöштшöт;
и) стрöитны, выльмöдны либö капитальнöя дзоньтавны планируйтан выль объектъяслöн дон йылысь справка;
к) выль объектъяс стрöитöм, выльмöдöм, капитальнöя дзоньталöм да дзоньталöм кузя конкурснöй документация проект (объектлöн дон серти).
4. Агентство сетöм документъяс подув вылын 10 уджалан лунöн видзöдö, лöсялöны-ö найö туй овмöс вылö бюджтнöй кредит сетан условиеяслы, кутшöмъясöс индöма тайö юкöдлöн 2 пунктса «б» – «д» подпунктъясын, мый серти мöдöдöны:
сэк, кор документъясыс лöсялöны тайö пунктын индöм условиеяслы –  Коми Республикаса сьöм овмöс министерствоö кывкöртöд сы йылысь, мый документъясыс лöсялöны вылынджык индöм условиеяслы объектъяс да туй овмöс вылö медпозяна бюджетнöй кредит ыджда индöмöн;
сэк, кор документъясыс оз лöсявны тайö пунктын индöм условиеяслы – меставывса асвеськöдлан органö кывкöртöд сы йылысь, мый документъясыс оз лöсявны туй овмöс вылö бюджетнöй кредит сетöмын вылынджык индöм условиеяслы сюрöм тырмытöмторъяссö индöмöн, да Коми Республикаса сьöм овмöс министерствоö индöм кывкöртöд копия.
5. Агентствосянь кывкöртöд подув вылын сы йылысь, мый документъясыс лöсялöны туй овмöс вылö бюджетнöй кредит сетан условиеяслы, Коми Республикаса сьöм овмöс министерство тайö кывкöртöд пöлучитöм кадпассянь вит уджалан лунöн видлалö заявкасö, мый индöма тайö юкöдлöн 3 пунктса 1 подпунктын, да сэк, кор кутчысьöма тайö юкöдлöн 2 пунктса «а» подпунктын индöм условиеясö, урчитöм пöрадок серти дасьтö Коми Республикаса Правительстволысь туй овмöс вылö бюджетнöй кредит сетöм йылысь решение проект.

IV. Бöртас

1. Бюджетнöй кредит сетöмсö оформитöны Коми Республикаса сьöм овмöс министерство да меставывса асвеськöдлан уполномочитöм орган костын бюджетнöй кредит сетöм йылысь сёрнитчöмöн (артмöдчöмöн), а сідзжö Коми Республикаса сьöм овмöс министерство, меставывса асвеськöдлан уполномочитöм орган да сылöн финансöвöй орган костын кырымалöм сёрнитчöмöн (артмöдчöмöн), мый серти меставывса асвеськöдлан тайö органса финансöвöй органлöн эм право кыв шутöг вуджöдны сьöмсö лицевöй тшöт вылысь, мый восьтöма сылы Федеральнöй казначействолöн Коми Республикаын веськöдланінын меставывса бюджетса сьöмöн операцияяслы учёт нуöдöм могысь, сэк, кор бюджетнöй кредитыс да сыысь арталöм прöчентыс, а сідзжö бюджетнöй кредит да сыысь прöчентъяс кузя уджйöз ас кадö мынтытöмысь арталöм пеняясыс оз ас кадö вештысьны, кодъяслысь проектъяссö Коми Республикаса сьöм овмöс министерство мöдöдö кырымалöм вылö уполномочитöм органъясö бюджетнöй кредит сетöм йылысь решение примитöм бöрын куим уджалан лунöн.   
2. Бюджетнöй кредитъяс вылö сьöмсö Коми Республикаса сьöм овмöс министерство вуджöдö мынтысян поручениеясöн Коми Республикаса сьöм овмöс министерстволöн лицевöй тшöт вылысь, мый восьтöма «Россия Федерацияса субъектъяслöн бюджетъясса сьöм» балансöвöй тшöт вылö Коми Республикаын Федеральнöй казначействоса веськöдланінын, меставывса бюджетъяс олöмö пöртöм кузя сьöм органъяслöн лицевöй тшöтъяс вылö, мый восьтöма «Меставывса бюджетъяслöн сьöм» балансöвöй тшöт вылö Коми Республикаын Федеральнöй казначействоса веськöдланін тшöт вылын.
3. Бюджетнöй кредитыс бергöдсьö пöрадок серти да кадколастö, кыдзи индöма бюджетнöй кредит вештан графикöн, мый лоö бюджетнöй кредит сетöм йылысь кырымалöм сёрнитчöмлöн (артмöдчöмлöн) торйöдны позьтöм юкöнöн.
4. Сэк, кор Коми Республикаса республиканскöй бюджетысь меставывса бюджетлы сетöм бюджетнöй кредитыс индöм кадколастö абу вештöма, вештытöм кредит колясыс, прöчентъяссö да пеняяссö пыртöмöн, перйыссьö Коми Республикаса республиканскöй бюджетысь меставывса бюджетлы дотацияяс тшöт весьтö, а сідзжö меставывса бюджетö пыртöм федеральнöй да региональнöй вотъясысь да öктасъясысь, торъя вот режимъясöн индöм вотъясысь мынтысьöмъяс тшöт весьтö.
Бюджетнöй кредитлöн вештытöм колясыс, прöчентъяссö да пеняяссö пыртöмöн, перйыссьö Коми Республикаса сьöм овмöс министерствоöн вынсьöдöм пöрадок серти.  
5. Коми Республикаса сьöм овмöс министерство видзöдö, медым бюджетнöй кредитъясыс Коми Республикаса республиканскöй бюджетö бергöдсисны ставнас да ас кадö.
6. Сы бöрся, кыдзи меставывса бюджетъяс вöдитчöны торъя мог вылö босьтöм  бюджетнöй кредитъясöн, видзöдö Коми Республикаса сьöм овмöс министерство.

Исакова 17 300 пас   

